
                                                                                                      

 

 

 

 

ᑐᓴᕋᑦᓭᑦ                                                                                      

ᑐᓴᕐᑕᐅᓴᐅᑎᒋᒋᐊᓖᑦ  

 

ᓄᓇᕕᒻᒥ ᐅᒃᑯᐃᑎᕆᕙᓪᓕᐊᓂᐅᓚᖓᔪᖅ: ᑐᓴᕐᑎᓯᒍᑎ ᐱᖓᓲᔪᕐᑐᓂᒃ (6) 

ᐅᒃᑯᐃᑕᐅᕙᓪᓕᐊᓚᖓᔪᓂᒃ ᐃᓚᐅᑎᓪᓗᒋᑦ ᐯᕆᑦᓯᕖᑦ ᐅᓪᓗᑯᓪᓗ 

ᓱᖃᑦᓯᑎᑕᐅᕕᖏᑦ ᕿᑐᕐᖓᐅᔪᑦ  

 

ᑰᑦᔪᐊᒥᑦ, ᔫᓂ 9, 2020  

ᓄᓇᕕᒻᒥ-ᓄᓇᓕᓕᒫᓂ ᐅᐃᒪᓇᕐᑐᓕᕆᐅᑏᑦ ᐸᕐᓀᕈᑕᐅᒋᐊᖃᕐᓂᖏᓐᓄᑦ ᐃᒫᙰᓚᔨᐅᓂᕐᒧᑦ ᑲᑎᒪᔩᑦ ᑐᓴᕐᑎᓯᓯᒪᒻᒪᑕ 

ᒪᓕᑦᓱᑎᒃ ᖃᓄᐃᓘᖁᔨᒍᑎᖏᓐᓂᒃ ᓇᐅᓕᒫᓂᒃ ᖃᓄᐃᖕᖏᓯᐊᕐᓂᓕᕆᓂᕐᒧᑦ ᐱᓇᓱᑦᑏᑦ ᐱᖓᓲᔪᕐᑐᑦ (6) ᐅᒃᑯᐊᑕᐅᓯᒪᔪᑦ 

ᐅᒃᑯᐃᑕᐅᕙᓪᓕᐊᓂᕆᓚᖓᔭᖏᓐᓂᒃ: 

- ᐅᒃᑯᐃᑕᐅᓂᑦᓴᖏᑦ ᐯᕆᑦᓯᕖᑦ (ᔫᓂ 15) 

- ᐅᒃᑯᐃᑕᐅᓂᑦᓴᖏᑦ ᐅᓪᓗᑯᑦ ᓱᖃᑦᓯᑎᑕᐅᕕᑦᓴᖏᑦ ᕿᑐᕐᖓᐅᔪᑦ (ᔫᓂ 22) 

- ᐊᖏᕐᑕᐅᓯᒪᓂᖏᑦ ᑐᑭᒧᐊᒍᑎᑦᓴᖏᓪᓗ ᐅᓯᖏᐊᖃᑦᑕᓃᑦ ᐅᒥᐊᕐᕈᐊᑯᑦ ᑎᑭᑦᑐᓂᒃ 

- ᐊᖏᕐᑕᐅᓯᒪᓂᖏᑦ ᑐᑭᒧᐊᒍᑎᑦᓴᖏᓪᓗ ᐅᕐᓱᐊᓗᓐᓂᐊᓃᑦ ᐊᐅᓚᑕᐅᓂᖏᑦᑕ 

- ᐊᖏᕐᑕᐅᓯᒪᓂᖏᑦ ᓄᓇᕕᒻᒥ ᒥᕐᖑᐃᓯᕐᕖᑦ ᐅᐸᑦᑕᐅᒍᓐᓇᖃᑦᑕᓂᐊᓕᕐᑎᓗᒋᑦ ᒪᙯᑦᑎᓯᕖᓪᓗ 

ᓯᖁᒥᓯᒪᔪᕐᓂᐊᑕᐅᒋᐊᕐᑐᓗᑎᒃ 

- ᐅᓯᖏᐊᕐᑐᓂᒃ ᐃᑉᐱᒍᓱᑦᑎᖃᖃᑦᑕᓂᐊᓕᕐᑎᓗᒋᑦ ᓄᓇᓕᓕᒫᓂ ᐅᒥᐊᕐᕈᐊᓂᑦᓯᒪᓕᕐᐸᑦ  

ᐯᕆᑦᓯᕖᑦ ᐅᒃᑯᐃᖔᖃᑦᑕᓛᓕᕐᒥᔪᑦ ᐅᓪᓗᑕᒫᑦ ᓄᓇᕕᒻᒥ ᐱᒋᐊᕐᓗᑎᒃ ᐊᓪᓕᕇᕐᑐᓂ ᔫᓂ 15-ᒥ ᐅᓪᓗᑯᓪᓗ 

ᓱᖃᑦᓯᑎᑕᐅᕕᑦᓴᖏᑦ ᕿᑐᕐᖓᐅᔪᑦ ᐊᐅᓚᑕᐅᓂᖃᓛᓕᕐᓱᑎᒃ ᔫᓂ 22 ᐱᓇᓱᐊᕈᓯᖓᓂ. ᐯᕆᑦᓯᕖᑦ ᐅᒃᑯᐊᓯᒪᕙᑦᑐᑦ 

ᓄᓇᕕᒻᒥ ᒫᑦᓯ 13-ᒥᓂᑦ ᑯᐯᓕᒫᒥ ᐊᑑᑎᒐᑦᓴᓕᐅᓚᐅᔪᑎᓪᓗᒋᑦ ᖃᓂᒪᓇᖅ ᐁᑦᑐᑑᑕᐅᓲᖅ COVID-19 -ᓚᔭᐅᔪᖅ 

ᐱᓪᓗᒍ. ᑭᓯᐊᓂᓕ, ᑕᕐᕿᒥ ᐊᓂᒍᓚᐅᕐᑐᒥ ᖃᓂᒻᒪᑐᖃᕐᓯᒪᖕᖏᒪᑦ ᖁᐱᕐᕈᒧᑦ ᐁᑦᑐᑑᑕᐅᓲᒧᑦ ᓄᓇᕕᒻᒥ 

ᐅᒃᑯᐃᑎᕐᑕᐅᒍᓐᓇᓯᑎᓪᓗᒋᑦ ᓱᓇᓱᐊᕐᓂᐅᓲᑦ ᓄᓇᓕᒻᒥᐅᓗ ᐱᐅᓯᕆᓯᒪᔭᒥᓄᑦ ᐅᑎᕐᐸᓕᐊᒍᓐᓇᓯᑦᓱᑎᒃ. 

ᐯᕆᑦᓯᕕᓕᐊᓲᒍᓚᐅᔪᓕᒫᑦ ᐅᒃᑯᐊᑕᐅᓚᐅᕐᑎᓇᒍ ᐅᑎᕆᐊᓪᓚᕈᓐᓇᓛᕐᑐᑦ.       

ᐊᒻᒪᓗ, ᐅᓪᓗᑯᑦ ᓱᖃᑦᓯᑎᑕᐅᕕᑦᓴᖏᑦ ᕿᑐᕐᖓᐅᔪᑦ ᔫᓂ 22-ᒥ ᐅᒃᑯᐃᓛᕐᓱᑎᒃ. ᓱᖃᑦᓯᑎᑕᐅᖃᑦᑕᓛᕐᑐᑦ 

ᐃᙯᓕᓴᕐᑎᑕᐅᖃᑦᑕᓗᑎᓪᓗ ᐅᑭᐅᓖᑦ 6-ᓂᑦ 12-ᓄᑦ.   

ᐳᐃᒍᕐᑌᓕᑦᓯᐊᕆᑦᓯ ᐃᕐᐸᑎᑦᓯᑌᓕᒍᑎᑦᓭᑦ ᖃᓂᒪᓇᕐᒥᒃ ᐁᑦᑐᑑᑕᐅᓲᒥᒃ COVID-19 -ᓚᔭᐅᔪᒥᒃ 

ᐊᑑᑎᔭᐅᖃᑦᑕᓛᕐᒪᑕ. ᓄᓇᓕᒻᒥ ᖃᓂᒻᒪᕈᑎᖃᕐᑐᖃᕐᐸᑦ ᐁᑦᑐᑑᑕᐅᓲᒥᒃ COVID-19 -ᓚᔭᐅᔪᒥᒃ, ᐯᕆᑦᓯᕖᑦ 

ᐊᑑᑎᔭᐅᒋᐊᓕᓐᓂᒃ ᐊᑑᑎᕕᐅᑦᓯᐊᓛᕐᒪᑕ ᐅᒃᑯᐊᑕᐅᒋᐊᓪᓚᕋᔭᕐᓂᖓᓗ ᐃᓱᒪᒋᓕᐅᑎᔭᐅᓗᓂ.   



 

 

ᐊᓯᖏᑦ ᐊᑑᑎᒐᑦᓴᓕᐊᒍᓯᒪᕙᑦᑐᑦ ᐊᑑᑎᔭᐅᒍᓐᓀᑎᑕᐅᓛᓯᒻᒥᓱᑎᒃ ᓄᓇᕕᒻᒥ ᒪᑭᑕᒐᓱᐊᕈᑎᑦᓴᓕᐅᕐᕖᑦ ᐱᐅᓯᕐᒥᓄᑦ 

ᐅᑎᕐᑎᑕᐅᓛᓯᒻᒥᓱᑎᒃ. ᑕᕐᕿᐅᓛᕐᑐᒥ ᐅᒥᐊᕐᕈᐊᓂᖃᑦᑕᓛᓕᕐᒥᒪᑦ ᓄᓇᓕᓐᓂ, ᐁᑦᑐᑑᑎᑦᑌᓕᒍᑎᑦᓭᑦ ᐋᓐᓂᐊᒥᒃ 

ᐊᑑᑎᔭᐅᖃᑦᑕᓛᕐᒥᔪᑦ. ᓄᓇᓕᒻᒥᐅᑦ ᐅᒥᐊᕐᕈᐊᓕᐊᑲᑦᑕᓛᖁᔭᐅᖕᖏᑐᑦ ᐱᓇᓱᑦᑎᖏᑦ ᓄᓇᓕᒻᒥᐅᓗ 

ᑲᑎᖃᑦᑕᖁᔭᐅᖕᖏᒪᑕ. ᐅᒥᐊᕐᕈᐊᓕᒫᑦᓯᐊᑦ ᐊᑑᑎᒐᑦᓴᓕᐅᕐᑕᐅᓯᒪᓛᕐᑐᑦ ᐅᕐᓱᐊᓗᑦᑕᑎᒐᓓᓪᓗ. 

ᖃᓂᑕᕇᑦᑌᓕᒍᑎᑦᓴᓕᐅᕐᑕᐅᓯᒪᓛᕐᑐᑦ ᐅᓯᖏᐊᕐᑐᑦ ᓄᓇᓕᒻᒥᐅᓗ. 

ᐅᓯᖏᐊᕐᑐᓂᒃ ᐃᑉᐱᒍᓱᑦᑎᓴᐅᑉ ᐱᓇᓱᒐᑦᓴᖓ ᓄᐃᑕᐅᓛᕐᑐᖅ ᓄᓇᓕᓐᓂ ᐊᑐᓂ ᐃᑉᐱᒋᔭᖃᕋᔭᕐᑎᓗᒍ ᖃᓪᓗᓈᑦ 

ᓄᓇᖓᓂᑦ ᑎᑭᑦᑐᑦ ᖃᑎᒪᑦᓯᒪᖔᑕ ᑕᕐᕋᒥᐅᓂᒃ. ᑲᑎᕕᒃ ᓄᓇᓕᓕᒫᓂ ᐳᓖᓯᒃᑯᑦ ᓄᓇᓕᓐᓂ ᐃᑲᔪᕐᓯᒪᓛᕐᑐᑦ 

ᐅᓯᖏᐊᕐᑐᓂᒃ ᐃᑉᐱᒍᓱᑦᑎᓂᒃ ᐱᓇᓱᐊᓕᕐᐸᑕ.  

ᓄᓇᕕᒻᒥ ᒥᕐᖑᐃᓯᕐᕖᑦ ᒪᙯᑦᑎᓯᕖᓪᓗ ᓯᖁᒥᓯᒪᔪᕐᓂᐊᑕᐅᒍᓐᓇᓛᕐᑐᑦ ᓄᑕᐅᓯᓕᕐᑕᐅᓗᑎᓪᓗ ᓄᓇᕕᒻᒥ ᐱᓇᓱᑦᑎᓄᑦ. 

ᒥᕐᖑᐃᓯᕐᕖᑦ ᐊᖂᒪᒋᐊᕐᑐᓯᒪᔪᓄᑦ ᐅᒃᑯᐊᓯᒪᓛᕐᑐᑦ. ᓄᓇᕕᒻᒥ ᒥᕐᖑᐃᓯᕐᕖᑦ ᐱᓇᓱᑦᑎᖏᑦ ᕿᒥᕐᕈᖃᑦᑕᑐᑦ  ᓄᓇᓕᓐᓂᒃ 

ᖃᓂᑦᓴᑐᓂᒃ ᒥᕐᖑᐃᓯᕐᕕᓂᒃ ᐃᓂᓪᓚᑎᕆᒐᔭᕐᓂᖏᓐᓂᒃ ᓱᖃᑦᓯᑎᑦᓯᒍᑎᑦᓴᒥᓂᒃ. 

ᐱᓇᓱᐊᕈᓯᐅᓚᖓᔪᓂ ᓄᑖᑦ ᑐᑭᒧᐊᒍᑎᑦᓭᑦ ᓄᐃᑕᐅᖃᑦᑕᓚᖓᕗᑦ ᐅᒃᑯᐃᑎᕆᕙᓪᓕᐊᓂᕐᒨᓕᖓᔪᑦ ᓄᓇᕕᒻᒥ. 

ᓄᓇᕕᒻᒥᐅᑦ ᐃᑉᐱᒍᓱᑦᓯᐊᒪᕆᖁᔭᐅᔪᑦ ᐃᕐᙯᑎᑕᐅᒋᐊᕐᓱᑎᓪᓗ ᒪᓕᑦᓯᐊᕆᐊᖃᕐᓂᒥᒃ ᓇᐅᓕᒫᓂᒃ 

ᖃᓄᐃᖕᖏᓯᐊᕐᓂᓕᕆᔩᑦ ᖃᓄᐃᓘᖁᔨᒍᑎᖏᓐᓂᒃ ᓄᓇᕕᒻᒥ ᖃᓂᒪᓇᖃᖁᔨᖕᖏᒧᑦ ᐁᑦᑐᑑᑕᐅᓲᒥᒃ COVID-19 -

ᓚᔭᐅᔪᒥᒃ.  

ᓄᓇᓕᓐᓂ ᓯᕗᓕᕐᑏᑦ ᑐᓴᐅᒪᑎᑕᐅᔪᑦ ᐊᑑᑎᒐᑦᓴᓕᐊᒍᓯᒪᓕᕐᒥᔪᓂᒃ ᖃᐅᔨᒋᐊᕐᕕᐅᖏᓐᓇᓱᑎᓪᓗ 

ᐅᒃᑯᐃᑎᕆᕙᓪᓕᐊᓂᖃᓕᕐᑎᓗᒍ. 

 

                

 

ᖃᐅᔨᒋᐊᕐᕕᓭᑦ:    

ᑲᑎᕕᒃ ᓄᓇᓕᓕᒫᑦ ᑲᕙᒪᖓ  

ᑐᓴᕋᑦᓴᓕᕆᕕᒃ 

ᐅᖄᓚᐅᑎᖓ: (819) 964-2961 ext. 2358  

media@krg.ca  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᓇᐅᓕᒫᓂᒃ ᐱᒍᑦᔨᕕᐅᕗᖅ ᓄᐃᑕᐅᓯᒪᑦᓱᓂ 1978-ᒥ, ᔦᒥᓯ ᐯᒥ ᑯᐯᒃᓗ ᑕᕐᕋᖓᓂ 

ᐊᖏᖃᑎᒌᒍᑎᑎᒍᑦ. ᐊᖓᔪᕐᖃᐅᕕᖃᕐᓱᓂ ᑯᐯᒃ ᑕᕐᕋᖓᓂᒃ 55 ᐃᑳᖓᔫᑉ ᖁᓛᓃᑦᑐᓕᒫᒥᒃ ᓄᓇᓕᓕᕆᓂᕐᓄᑦ, 

ᐃᖏᕐᕋᐅᑎᓕᕆᓂᕐᓄᑦ, ᐊᕙᑎᓕᕆᓂᕐᓄᑦ, ᐳᓖᓯᓕᕆᓂᕐᓄᑦ, ᐱᓇᓱᒐᑦᓴᓕᕆᓂᕐᓄᑦ, ᐱᒋᐅᕐᓴᑎᑦᓯᓂᕐᓄᑦ ᐱᓇᓱᑦᑎᓂᒃ, 

ᑮᓇᐅᑦᔭᓵᓂᒃ ᐃᒻᒪᖃᐅᑎᑦᓴᓕᕆᓂᕐᓄᑦ, ᐯᕆᑦᓯᕕᓕᕆᓂᕐᓄᑦ, ᐱᑦᓴᖑᕆᐊᓪᓚᑐᑦᓴᓕᕆᓂᕐᓄᑦ, ᓄᓇᐅᑉ ᐊᑐᕐᑕᐅᓂᖓᓂᒃ 

ᐸᕐᓀᑎᐅᓂᕐᒧᑦ, ᐃᓄᓐᓂᒃ ᐊᑦᑕᓇᕐᓯᑌᓕᒍᑎᑦᓴᓕᕆᓂᕐᓄᑦ ᑮᓇᐅᔭᓕᐅᕋᓱᐊᕐᓂᓄᓪᓗ.  

